
 
 

Pershendetje ! 
Se fundmi eshte paraqitur per apelim nje rast qe mendojme se nuk eshte i vetmi, 

per te mos thene qe jane me dhjetra e dhjetra raste te tilla te dala ne pah keto dite nga 
sistemi, per te gjitha rastet qe jane bere regjistrimet e reja ne QKB, por nuk jane bere 
deklarimet e punonjesve brenda dy diteve te tatimet dhe si rezultat eshte aplikuar gjobe 
per deklarim me vonese duke marre si date deklarimi daten e listepageses. 

Konkretisht behet fjale per nje person fizik te regjistruar ne QKB me daten 
05.01.2015. 

Me daten 09.06.2016 del Njoftim Vleresimi per Detyrimet, per gjobe 10.000 leke 
per deklarim te vonuar te ESIG27Nr1, per periudhen tatimore 1501.  

Pra me 05 Janar 2015 eshte regjistruar ne QKB dhe per kete periudhe, Janar 2015, 
eshte gjobitur nga sistemi per deklarim te vonuar. 

Kjo gjobe eshte sa e pa drejte aq dhe ne kundershtim me ligjin pasi: 
 
Se pari - Eshte e vertete  qe ligjin 9136, date 11.9.2003  “Per Mbledhjen e 

Kontributeve te Detyrueshme te Sig.Shoq.e Shend.ne RSh” neni 7 Regjistrimi, ka nje 
afat dy ditor pas regjistrimit ne QKB per regjistrim ne organin tatimor, por ky 
regjistrim, eshte per listen e te  punesuarve dhe jo per te vetepunesuarin, ose e thene 
ndryshe eshte detyrim per te gjitha shoqerite dhe per te vetepunesuarit kur kane te 
punesuar ose familjare si te pa paguar te familjes.  

 
Saktesisht citojme, nenin 7, Regjistrimi 
“Dy ditë pune pas regjistrimit në Qendrën Kombëtare të Regjistrimit, personi 

juridik dhe fizik duhet të deklarojë në organin tatimor listën e të punësuarve, me pagën 
përkatëse, përfshirë dhe listën e punonjësve të papaguar të familjes së personit fizik mbi 
16 vjeç, me të cilët ai punon e bashkëjeton ligjërisht.” 

 
Pra mbi sa me siper, gjoba eshte e pa drejte, pasi i Vetepunesuari i vetem nuk 

ka liste te punesuarish dhe nuk barazohet me administratorin ne nje shpk ku ai eshte ne 
rolin e te punesuarit. 

 
Se dyti - Regjistrimi i te vetepunesuarve per veten e tyre, qe ne momentin e 

regjistrimit ne QKB ne zbatim Udhezimit 24 date 02.09.2008 “Per Procedutar Tatimore 
ne RSh”,  pikes 40.3, eshte bere regjistrimi njekohesisht edhe ne organin tatimor 

 
Saktesisht citojme  piken 40.3, “Regjistrimi i personave, që ushtrojnë veprimtari 

tregtare dhe jotregtare” 
 
“40.3. Ne momentin e regjistrimit e te pajisjes me certifikatën e regjistrimit 

fillestar, personat e tatueshëm deklarojnë  ne  formularin  për  regjistrim,  krahas  te  
tjerave,  edhe  te  dhënat  e  detyrueshme  sipas legjislacionit tatimor dhe te 
kontributeve te sigurimeve shoqërore e shëndetësore. Regjistrimi i personave te 

 



tatueshëm ne regjistrin tregtar është njëkohësisht regjistrim ne administratën tatimore 
për efekt te detyrimeve tatimore dhe te kontributeve te sigurimeve shoqërore dhe 
shëndetësore. Te dhënat e regjistrit tregetar, i transferohen periodikisht administratës 
tatimore, sipas rregullave te përcaktuara ne ligjin Për Qendrën Kombëtare te 
Regjistrimit dhe aktet nënligjore ne zbatim te tij.” 

 
Pra mbi sa me siper gjoba eshte e pa drejte, pasi i Vetepunesuari per veten e tij, 

nuk ka detyrim te regjistrohet ne organet tatimore pasi ky regjistrim behet automatikisht 
me regjistrimin ne QKB 

 
Duke Ju falenderuar per mirekuptimin 
 
 
 

 
Ne vijim baza ligjore per sa me siper cituar dhe Njoftim Vleresimi per detyrimet pa 
adrese . 

 
LIGJ    Nr.9920, datë 19.5.2008 

PËR PROCEDURAT TATIMORE NË R.SH. 
 

Neni 40 
Regjistrimi i personave, që ushtrojnë veprimtari tregtare dhe jotregtare 

 
4.Regjistrimi në Qendrën Kombëtare të Regjistrimit shërben njëkohësisht si 

regjistrim në administratën tatimore, si dhe në skemat e sigurimit shoqëror e 
shëndetësor të Inspektoratit të Punës dhe organeve doganore. 

 
UDHËZIM Nr.24, datë 02.09.2008 

PËR PROCEDURAT TATIMORE NË RSH 
 

40.3. Ne momentin e regjistrimit e te pajisjes me certifikatën e regjistrimit fillestar, 
personat e tatueshëm deklarojnë  ne  formularin  për  regjistrim,  krahas  te  tjerave,  
edhe  te  dhënat  e  detyrueshme  sipas legjislacionit tatimor dhe te kontributeve te 
sigurimeve shoqërore e shëndetësore. Regjistrimi i personave te tatueshëm ne regjistrin 
tregtar është njëkohësisht regjistrim ne administratën tatimore për efekt te detyrimeve 
tatimore dhe te kontributeve te sigurimeve shoqërore dhe shëndetësore. Te dhënat e 
regjistrit tregetar, i transferohen periodikisht administratës tatimore, sipas rregullave te 
përcaktuara ne ligjin Për Qendrën Kombëtare te Regjistrimit dhe aktet nënligjore ne 
zbatim te tij. 

 
LIGJ  Nr.9136, date 11.9.2003 

PER MBLEDHJEN E KONTRIBUTEVE TE DETYRUESHME 
TE SIG.SHOQ. DHE SHEND. NE R.SH. 

 
Neni 7 Regjistrimi 

Personat juridikë dhe fizikë ushtrojnë veprimtari ekonomiko-tregtare vetëm pas 
regjistrimit të tyre, në përputhje me ligjin nr. 9723, datë 3.5.2007 “Për Qendrën 
Kombëtare të Regjistrimit”. Dy ditë pune pas regjistrimit në Qendrën Kombëtare të 
Regjistrimit, personi juridik dhe fizik duhet të deklarojë në organin tatimor listën e të 
punësuarve, me pagën përkatëse, përfshirë dhe listën e punonjësve të papaguar të 
familjes së personit fizik mbi 16 vjeç, me të cilët ai punon e bashkëjeton ligjërisht. 

